
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐԱՍԻԱԿԱՆ ՏՆՏԵՍԱԿԱՆ 

ՄԻՈՒԹՅԱՆ ԱՆԴԱՄ ՊԵՏՈՒԹՅՈՒՆՆԵՐԻ ՄԻՋԵՎ ԱՆՈՒՂՂԱԿԻ ՀԱՐԿԵՐԻ ՀԱՇՎԱՐԿՄԱՆ ԵՎ ՎՃԱՐՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐԻ ՄԱՍԻՆ» 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ 
ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հոդված 1.  «Հայաստանի Հանրապետության և Եվրասիական տնտեսական միության անդամ պետությունների միջև անուղղակի հարկերի հաշվարկման և վճարման առանձնահատկությունների մասին» Հայաստանի Հանրապետության 2014 թվականի դեկտեմբերի 17-ի ՀՕ-242-Ն օրենքի (այսուհետ՝ Օրենք) 5-րդ հոդվածի՝

1) 2-րդ մասը ուժը կորցրած ճանաչել,

2) 3-րդ մասում «օրը» բառը փոխարինել «օրվան հաջորդող 181-րդ օրը» բառերով:
Հոդված 2. Օրենքը լրացնել հետևյալ բովանդակությամբ նոր՝ 5.1-ին հոդվածով:

«Հոդված 5.1. Ապրանքների արտահանման դեպքում ԱԱՀ-ի և (կամ) ակցիզային հարկի գումարների գծով առաջացած և կատարված հարկային պարտավորության գումարների հետ վերադարձը

1. Սույն օրենքի 5-րդ հոդվածի 1-ին և 4-րդ մասերի համաձայն հաշվարկված և վճարված ԱԱՀ-ի և (կամ) ակցիզային հարկի գումարները, ինչպես նաև արտահանման գործարքների մասով ԱԱՀ-ի գումարները ենթակա են հետ վերադարձման ԱԱՀ-ի զրոյական դրույքաչափով հարկվող գործարքների մասով ԱԱՀ-ի գումարների հետ վերադարձման համար օրենքով սահմանված ընդհանուր կարգով և ժամկետներում:»:

Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող օրը: Սույն օրենքի 2-րդ հոդվածի գործողությունը տարածվում է 2015 թվականի հունվարի 2-ից հետո ծագած հարաբերությունների վրա:
Հիմնավորում

«Հայաստանի Հանրապետության և Եվրասիական տնտեսական միության անդամ պետությունների միջև անուղղակի հարկերի հաշվարկման և վճարման առանձնահատկությունների մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ նախագծի ընդունման վերաբերյալ
1. Իրավական ակտի անհրաժեշտությունը (նպատակը). Նախագծի ընդունման նպատակը Հայաստանի Հանրապետության տարածքից Եվրասիական տնտեսական միության անդամ պետություններ ապրանքներ արտահանող հարկ վճարողների գործունեության հարկային միջավայրի բարելավումն է:
2. Կարգավորման հարաբերությունների ներկա վիճակը և առկա խնդիրները. Գործող օրենսդրության համաձայն, Եվրասիական տնտեսական միության անդամ պետություններ արտա​հանված ապրանքների օտարման գործարքների նկատմամբ ԱԱՀ-ի զրոյական դրույ​քա​չափ կիրառելու և (կամ) ակցիզային հարկից ազատելու համար անհրաժեշտ է, որ արտա​հա​նողը ներմուծման երկրի հարկային մարմնի կողմից հաստատված՝ ապրանքների ներմուծման և անուղղակի հարկերի վճարման մասին հայտարարությունը իր հաշվառման վայրի հարկային մար​մին ներկայացնի ապրանքները ՀՀ տարածքից փաստացի արտահանելու (ՀՀ պետական սահ​մանը հատելու) օրվան հաջոր​դող 180 օրերի ընթացքում: Հակառակ պարագայում, ապրանք​ները արտա​հա​նողի նկատմամբ օրենսդրությամբ սահմանված կարգով առաջադրվում են ԱԱՀ-ի և (կամ) ակցիզային հարկի հարկային պարտավորություններ, իսկ պարտա​վո​րու​թյան ծագման օր է համարվում ապրանք​ները ՀՀ տարածքից փաստացի արտահանելու (ՀՀ պետա​կան սահմանը հատելու) օրը:
Խնդիրը կայանում է նրանում, որ գործնականում վերոնշյալ փաստաթղթի ներկայացման հետ կապված հաճախ առաջանում են որոշակի խնդիրներ, ինչով էլ պայմանավորված` արտահանողներն ընկնում են լրացուցիչ հարկային պարտավորությունների, այդ թվում՝ տույժերի տակ:
3. Առկա խնդիրների առաջարկվող լուծումները. Նախագծով առա​ջարկ​վում է սահ​մա​նել, որ`
1) Եվրասիական տնտեսական միության անդամ պետություններ արտա​հանված ապրանք​​նե​րի օտարման գործարքների մասով հարկային պարտավորության ծագ​ման օր է համարվում ապրանքները ՀՀ տարածքից փաստացի արտահանելու (ՀՀ պետական սահ​մանը հատելու) օրվան հաջորդող 181-րդ օրը,

2) Եվրասիական տնտեսական միության անդամ պետություններ արտա​հանված ապրանք​​ների օտարման գործարքների մասով հաշվարկված և վճարված ԱԱՀ-ի և (կամ) ակցի​զա​յին հարկի գումարները, ինչպես նաև արտահանման գործարքների մասով ԱԱՀ-ի գումար​ները ենթակա են հետ վերադարձման ԱԱՀ-ի զրոյական դրույքաչափով հարկվող գոր​ծարք​ների մասով ԱԱՀ-ի գումարների հետ վերադարձման համար գործող օրենսդրությամբ սահ​ման​ված ընդհանուր կար​գով և ժամկետներում:
4. Կարգավորման առարկան. Նախագծի կարգավորման առարկան Հայաստանի Հանրապետության տարածքից Եվրասիական տնտեսական միության անդամ պետություններ ապրանքների արտահանման գործարքների հարկման հետ կապված կարգավորումներն են:
5. Նախագծի մշակման գործընթացում ներգրավված ինստիտուտները և անձինք. Նախա​​​գիծը մշակվել է Հայաստանի Հանրապետության ֆինանսների նախարարության կող​​​մից:
6. Իրավական ակտի կիրառման դեպքում ակնկալվող արդյունքը. Նախագծի ընդուն​​ման արդյունքում ակնկալվում է էականորեն բարելավել Հայաստանի Հանրապետության տարածքից Եվրասիական տնտեսական միության անդամ պետություններ ապրանքներ արտահանող հարկ վճարողների գործունեության հարկային միջավայրը՝ նրանց ազատելով չարդարացված հարկային պարտավորությունների բեռից:
Տեղեկանք
«Հայաստանի Հանրապետության և Եվրասիական տնտեսական միության անդամ պետությունների միջև անուղղակի հարկերի հաշվարկման և վճարման առանձնահատկությունների մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախա​գծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Հայաստանի Հանրապետության և Եվրասիական տնտեսական միության անդամ պետու​թյունների միջև անուղղակի հարկերի հաշվարկման և վճարման առանձնա​հատ​կու​թյուն​ների մասին» Հայաստանի Հանրապետության օրենքում փոփոխություններ և լրացում կատա​րելու մասին» ՀՀ օրենք​​ի նախա​գծի ընդուն​​​​​ման առն​չությամբ այլ իրավական ակտերի ընդունման անհրաժեշտություն չի առաջանա: 

Եզրակացություն
«Հայաստանի Հանրապետության և Եվրասիական տնտեսական միության անդամ պետությունների միջև անուղղակի հարկերի հաշվարկման և վճարման առանձնահատկությունների մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախա​գծի ընդունմամբ պետական բյուջեի եկամուտների նվազեցման կամ ծախսերի ավելացման մասին
«Հայաստանի Հանրապետության և Եվրասիական տնտեսական միության անդամ պետու​թյունների միջև անուղղակի հարկերի հաշվարկման և վճարման առանձնահատ​կու​թյուն​ների մասին» Հայաստանի Հանրապետության օրենքում փոփոխություններ և լրացում կատա​րելու մասին» ՀՀ օրենք​ի նախա​գծի ընդուն​մամբ պետական բյուջեի եկա​մուտ​ների նվա​զեցում կամ ծախ​սերի ավելացում չի ակն​կալ​վում:

